
Presoen alde beste pauso bat 
emateko deia egin dute 
Senideek eta AABek Konpromiso Eguna antolatu dute gaurko 

Senideek eta AABek atzo Irunean eginiko kontzentrazioa. presoen Euskal Herriratzea eskatzeko. 

Presoak Euskal Herrira­
tzearen aldeko konpromi­
soa indartu beharra 
dagoela iritzi diote Seni­
deek eta AABek. Asmo 
horrekin antolatu dute 
gaurko Konpromiso Egu­
na, eta horren inguruan 
Hego Euskal Herriko 
herririk gehienetan mobi­
lizazioak egingo dira 
gaur. Presoen egoerak ez 
duela hobera egin azaldu 
zuten atzo Senideek, eta 
horregatik urrats berriak 
egiteko eskatu zuten. 

PRESOEN aldeko dinamika 
iraunkor bilakatzea ezinbes­
tekoa da Senideen eta Amnis­
tiaren Aldeko Batzordeen 
ustez. Gaurko antolatutako 
Konpromiso Egunaren ingu­
ruan. talde horiek adierazi 
dute aspaldian euskal gizar­
teko sektore ezberdinek era­
kutsi dutela presoen aldeko 
jarrera eta haien Euskal 
Herriratzea eskatzeko mobili­
zazioetan ere parte hartu 
dutela. Hala ere . «urrats 
ausartak eta j auzi kualitati­
boak egiteko garaia da» aipa­
tu taldeen ustez. 

Presoen egoera ez dela 
aldatu oroitarazi dute Seni­
deek. eta hortaz, senitarteko­
ek ere berdin jarraitzen dute­
la. «Egoera jasanezina eta 
ankerra da. Horregatik, seni­
deak ez gara geldituko gizarte 
osoaren inplikazio zuzena 
bilatzeko bidean». Ildo horre­
tan, dei egin zioten euskal 

gizarteari gaurko mobilizazio­
etan parte hartzeko. 

Mobilizazio ugari 

Hegoaldeko ia herri guztietan 
izango dira mobilizazioak 
gaur. Bizkaian. Bilbon, PPren 
egOitzaren aurrean egingo 
dute kontzentrazioa eguer­
dian, eta arratsaldean Plaza 
Zirkularrean . Galdakaon 
20:00etan izango da bilkura, 
besteak beste HB. EA, IU, 
ELA. LAB eta Elkarri-k deitu­
ta. Markinan 19:30etan ma­
nifestazioa egingo dute, al­
derdi, sindikatu eta giza tal­
deek deituta. 

Gipuzkoan. Donostian, gi­
za katea izango da arratsalde­
ko 19:30etan, hainbat sindi­
katu eta taldek antolatuta. 
Azpeitian, gOizean kontzen­
trazioak egingo dituzte ikas­
tetxeetan eta arratsaldean gi­
za katea. Zestoan eta Mutri­
kun 19:30etan giza katean 
parte hartzeko deia egin dute 
udalek. Lezon Udalak antola­
tu du giza katea 20:00etan. 
Pasaian 18: OOetan hasi eta 
gauerdi arte kartelada iraun­
korra egingo da. 

Nafarroan. Irunean. 
20:00etan eginko dira bilku­
rak Arrosadian, Alde Zaha­
rrean eta Errotxapean, eta 
ordu erdi lehenago Txantre­
an. Sakanako herri guztietan 
eserialdiak egingo dituzte. 
Berriozarren egun osoko 
mobilizazioa egingo dute. 
Lesakan giza katea izango da 
21 :OOetan. Beran burrunba 
egingo dute 21 :30etan. 

Azkenik. Araban. Gastei­
zen lau giza kate irtengo dira 
Olarizu. Txagorritxu, Zara­
maga eta Lakuatik . 
20:00etan Andra Mari Zuria­
ren plazan elkartuko dira 
denak eta handik giza kate 
erraldoia abiatuko dute. Agu­
rainen eta Laudion ere giza 
kateak egingo dira. f 

Michel Bonnet Angeluko 
auzapeza zendu da 
• Minbiziak jota hil aurretik, dimisioa 
aurkeztu zion atzo prefetari 

MICHEL BONNET, Angelu­
ko auzapeza, pausatu da 
bere etxean atzo arratsalde­
an. Lau urtez borrokatu zen 
minbiziaren aurka baina 
bere osasun egoera larritu 
egin zen azken egunotan. 
Atzo gOizean, dimisioa aur­
keztu zion 
Gilles Bouil­
haguet depar­
tamenduko 
prefetari. Era 
berean, 
gutun bat 
bidali zien 
hiritar guz­
tiei. Auzapez 
kargua uzte­
ko arrazoiak 
zehazteaz 
gain. bere 
aktibitatea­
ren balantze 
baikorra egin Michel Bonnet. 
zuen. «l971n, 
Angelu bi herri nagUSiren 
artean kokatua zen. Gaur 
egun. 2.000 lantegi eta 
10.000 langile dira hirian 
eta Angelu bilakatu da Dis­
trituaren birika ekonomi­
koa», adierazi zuen auzapez 
zenak. 

Michel Bonneten herio­
tzarekin, Angeluko historia-

ren orrialde bat itzultzen 
da. Izan ere. 33 urte zituen 
herriko hautetsi kargu 
nagUSia hartu zuenean eta 
geroztik ez zuen Angeluko 
Herriko Etxea utzi. Victor 
Mendibouren laguntzailea 
izan ondoren, Michel Bon­
netek hartu zuen auzapez 
kargua 1992ko apirilaren 

15ean. Anar­
tean. Paueko 
Kontseilu 
Nagusian sar­
tu zen 
1989an eta 
departamen­
duko egitura­
ren lehenda­
kariorde izen­
datu zuten 
1993an. 

Hautetsi 
kargu franko 
izateaz gain , 
Bonnetek 
bere trebeta-
sunaren fro­

gak ekarri zituen eguneroko 
gestioan. Zortzi lantegitako 
edo herri elkargotako admi­
nistrazio kontseiluetan par­
te hartu zuen, besteak bes­
te. Ustekabe txarrak ere 
izan zituen. Esaterako, 
salatua izan zen afera imo­
biliario batean eta auzite­
giak zuritu zuen. 

